
Ira ko cecay mato lawla a sowal no Holam “caay katatodong amicodad to
kacanglahan, nga’ayay kafoti’an ko fa“detay a lalood” saanay a sowal i, painiay
to: Maapiyang ko tamdaw to lalood. Malalen matini ko harateng no tamdamdaw
to pakayniay to lalood, maapiyang ko kalo maamaan o pina’orip. Nikawrira,
inian ‘“’Engiw no Lalood” saanay a ’olic a codad i, mafalic to ko pinengneng no
tamdamdaw to pakayniay to lalood.

Pakaynien no micodaday to masamaamaanay kasasiroma no demak i lalood
a pasowal to kalipahakan ko lalood saan: Nao matawaay a pising no himawali a
hana, radiw no raricay a ’ayam, o soni no dadacdac, ma’araw no mita ko tadamaan
no nini a hekal. Mililocay i ’alo a wawa no niyaro’, makakoko i palapalaan,
o pipawali no fafahian to rikoriko’ ato kirokiroan, ato rahker no maomahay,
na mah”rek a matayal i palapalaan, mikisa”pi’ i la”no no rihong no kamoraw,
mahapinang no mita ko nika olah ato rahker no tamdamdaw 1 lalood.

Saikoray, ira ko naicowacowaay a tamdamdaw tayni i pariyaran, itira
a mikirahker to micidekay a nga’ayay rihadayay a ’orip, mala kakaolahan,
kalipahakan no tamdamdaw ko lalood hananay. Mafana’ ko micodaday a paini to
nga’ayay ko lalood saan. O lalood hananay, caay ko kafa“detan, kaapiyangan san
a cecay, hilamhan, o kakalipahakan, o kakahalamhaman ko lalood hananay.

